
A torre no xardín



Titulo do seminario:

A torre no xardín

Xustificación:

Escollemos este tema porque este verán pasado a Torre de 
Hércules foi incluída na lista de monumentos que son patrimonio 
da humanidade.

Está pensada coma unha unidade interdisciplinar que manteremos 
durante todo o curso.

Vai dirixida ao alumnado de 1º e 2º ciclo de ed. primaria



Obxectivos didácticos:

1. Coñecer o carácter artístico e funcional do monumento.

2. Valorar o carácter vivo da torre que foi cambiando ao longo do 
tempo.

3. Adquirir coñecementos artísticos e históricos a partir do 
monumento.

4. Descubrir personaxes mitolóxicos a través de recursos 
variados.

5. Coñecer distintas manifestacións artísticas feitas por autores 
galegos arredor da iconografía da torre e o parque escultórico.

6. Elaborar textos que recreen a historia ou outros novos.

7. Coñecer e empregar datos matemáticos exactos acerca de 
determinadas características do faro.

8. Traballar de forma cooperativa entre os alumnos das distintas 
aulas que integran o proxecto.



Competencias básicas relacionadas cos obxectivos didácticos:

1. C. en comunicación lingüística  4/6

2. C. Matemática 7

3. C. No coñecemento e a interacción co mundo físico 1/2

4. C. Dixital 4

5. C. Social e cidadá 1/2/3

6. C. Cultural e artística 1/5

7. C. Para aprender a aprender 8

8. C. En autonomía e iniciativa persoal 8



Contidos e actividades:

Aínda traballando de forma interdisciplinar
presentamos os contidos por áreas para 
que sexa mais clara a exposición.

marcapáxinas



Área das linguas:

•Traballo coas tipoloxías textuais (xornal, narrativa, mitoloxía, 
lendas, poesía...)

•Traballo na busca de información.

•Elaboración de textos traballados.



Traballando as tipoloxías textuais. A noticia

O primeiro texto que levamos á aula é unha noticia dun xornal onde 
se expón que a Torre de Hércules xa é un monumento que forma 
parte do patrimonio da humanidade.

Outras noticias relacionadas coa Torre de Hércules salpícanse ao 
longo do curso, noticias que levamos a clase para traballar sobre 
elas en distintas áreas. 

Aquí veremos as relacionadas coa área de lingua, pero non son 
correlativas no tempo.









Titulares periodísticos



Partindo dunha noticia analizamos os seus compoñentes 

E os datos importantes que ten que ter toda noticia para informarnos.











Esta noticia danos pé
para traballar 
vocabulario que 
coñecemos a través 
dos traballos de 
Hércules.



As veces, as noticias non están claras, témolas que interpretar. Só si 
temos certas informacións comprenderemos a totalidade da mesma.





A poesía:

Grazas ao libro “El jardín de Hércules, 14 esculturas bajo la luz del faro”,

lemos poemas de autores galegos dedicados ás esculturas que adornan o 
xardín da torre .

Algunhas desas poesías darannos a oportunidade de afondar en 
personaxes e historias que se converterán en narracións.



Poema extraído do libro “El jardín de Hércules”14 escultores bajo la luz del faro.



Poema extraído do libro “El jardín de Hércules”14 escultores bajo la luz del faro.







Poema extraído do libro “El jardín de Hércules”14 escultores bajo la luz del faro.



A narración:

Este tipo de texto tamén se traballa a partir de noticias periodísticas, 
relatos de tradición oral e sobre todo no noso caso a través de lendas 
e personaxes da mitoloxía grega.



A partir desta noticia tan curiosa e suxestiva, inventamos un conto que ten como 
protagonistas un cisne e a Torre de Hércules.



A figura de Hércules que todos os nosos alumnos coñecen será o fío 
conductor de moitas das historias que imos contar.

Estas historias serán as que nos conduzan ata épocas e destinos 
descoñecidos, e tamén descubrirannos manifestacións artísticas de 
outros tempos . 

Entorno á figura de Hércules aparecen multitude de personaxes de lenda 
que poderemos coñecer a través da lectura de contos, a través de 
internet ou de relatos da tradición oral.



Poema extraído do libro “El jardín de 
Hércules”14 escultores bajo la luz del 
faro.



Como sabemos que Hércules foi un dos argonautas, 
queremos saber tamén a historia de Jasón e o seu 
barco Argos.





Jasón e o canto das sereas.



Poema extraído do libro “El jardín de Hércules”

14 escultores bajo la luz del faro.

Esta recreación de Caronte danos pé a 
coñecer a lenda do gardián dos infernos, 
Caronte e o seu can Cerbero.







Os doce traballos de hércules

Partindo da lectura  de textos elaborados polas profesoras os 
nenos e nenas enchen un pequeno cadro-resumo, respectando 
sempre o mesmo esquema.



 HERCULES  
 
O verdadeiro nome de Hércules era Heracles, que quere dicir 
“gloria de Hera”, a deusa que tanto o odiaba. Por culpa dela, tivo 
que correr moitos perigos  e realizar proezas incribles 

O seu pai era Zeus, que se namorou de Alcmena, a nai de 
Hércules, e para enganala,  fíxose pasar polo seu home. Ao ser 
fillo de Zeus , Hércules herdou del a súa grande forza. 

Cando Hércules era un bebé, Hera, a muller de Zeus, 
púxolle dúas serpes no berce para que o mataran, pero el 
esganounas coas súas propias mans. 

Hércules medrou, casou e tivo fillos. Un día, a deusa Hera 
verteu na copa de Hércules un veleno que fixo que tolease e 
matase a muller e aos seus fillos, confundíndoos cuns inimigos. 
 Vendo o que pasara, Zeus obrigou a Hera a curar a Hércules 
para que deixara de estar tolo. Aínda que a culpa fora de Hera, el 
foi condenado por matar a súa familia,  e castigado a ser escravo 
do seu curmán Euristeo, rei de Micenas, durante doce anos. 
 Euristeo non quería que Hercules vivise preto del e por iso 
encargoulle “os doce traballos de Hércules” 

 
 

Os traballos de Hércules



O león de Nemea 
 
O primeiro traballo que Euristeo lle impuxo a Hércules 
foi o de matar ao león de Nemea, unha besta enorme, 
cunha pel inmune á pedra, á madeira e ao ferro que vivia 
na cova dunha montaña. 
 Cando Hércules viu que as frechas que disparaba contra o 
león rebotaban sen facerlle ningún dano, colleu a súa maza 
de oliveira silvestre e golpeouno na cabeza, mais só 
conseguiu romper a maza. 
 A cova tiña dúas entradas, así que Hércules cubriu a 
entrada mais pequena cunha rede de metal e despois, 
entrando pola mais grande, colleu ao león polo pescozo e 
esganouno  ata darlle morte.  
Hércules quitoulle a pel ao león usando as súas propias 
garras como coitelo e regresou xunto a Euristeo co pelexo. 
 



Hércules loita contra o león de Nemea.



A hidra de Lerna 
 
O segundo traballo de Hércules: matar á hidra de Lerna.  
 
A hidra era un monstro con corpo de serpe, garras de 
dragón e dorso cuberto con duras escamas. Tiña sete 
cabezas, e as súas bocas vomitaban un bafo capaz de 
matar a todo aquel que se atopara cerca. Ademais, unha 
das cabezas tiña láminas de ouro e dicíase que este 
monstro,  era inmortal. 
Hércules comezou a loitar contra a hidra. Cortoulle unha 
cabeza, pero esta rexenerouse, e do sangue que manaba da 
ferida, ao caer ó chan, saían serpes e escorpións. 
Hércules pediulle ao seu sobriño Yolao que prendese lume 
no bosque máis preto deles, e que lle trouxese uns tizóns. 
Cando os tivo, Hércules queimou con eles as feridas 
abertas nos pescozos da besta, para que non saísen máis 
cabezas.  
Ao final só quedou a cabeza de ouro que, cun golpe da súa 
espada, cortou e enterrou de contado baixo unha inmensa 
rocha para impedirlle medrar de novo. 



3º

O Xabaril de Erimanto. 
 
O terceiro traballo que Euristeo ordenou a Hércules foi 
que apresase vivo un xabaril que vivía nos bosques de 
Erimanto. 
 Era un enorme xabaril, tan grande coma un xato, que 
estragaba as colleitas dos labregos. 
Mentres Hércules buscaba ao xabaril, apareceu a deusa 
Atenea e deulle unha cadea. O heroe atopou ao xabaril 
emporcándose nunha poza de auga e  lanzoulle un berro 
para desafíalo e ao mesmo tempo votouse  a correr monte 
arriba como se tivese medo do animal. Correu e correu ate 
cansalo. 
 Aproveitando a confusión do xabaril,  saltou sobre o seu 
lombo e logrou trabarlle as patas e o  fociño coa cadea que 
lle dera Atenea. Cargouno sobre as súas costas e levoullo a 
Micenas. 



Hércules e o xabaril.



A cerva de Cerinía. 
 
 
Para levar a cabo o cuarto traballo, Hércules debía apresar á 
cerva de Cerínia; estraño. e fermoso animal, do tamaño dun boi, 
que tiña os cornos de ouro e as poutas de bronce. Estaba 
consagrada á deusa Ártemis e ninguén podía matala, nin tan 
sequera tocala.  
A cerva de Cerínia era moi áxil e corría a unha velocidade 
abraiante. 
Hércules estivo perseguíndoa cerca dun ano, ate  unha tarde na 
que a cerva, exhausta e sedenta, se detivo a beber nun río. 
Aproveitando ese momento, Hércules  inmobilizoulle as patas 
dianteiras cunha frecha, que fixo pasar entre o tendón e o oso 
sen derramar sangue. 
 Levouna a Micenas e entregoulla a Euristeo. 
 





         As cortes de Augias 
 
 
Augias, rei de Elide, era o home que máis gando posuía no 
mundo, os deuses fixeran os seus rabaños inmunes a todas 
as enfermidades e ademais eran incriblemente fértiles. 
Pero Augias non limpaba nunca as  súas cortes, polo que 
estaban cheas de esterco que desprendía un cheiro 
noxento.  
Euristeo, como quinto traballo, ordenou a Hércules limpar 
as cortes nun so día. Hércules, pola súa banda, fixo un 
trato con Augias : Se conseguía limpar todo  nun día, tería 
que darlle, a cambio, a décima parte dos rabaños. 
Para conseguilo, Hércules  desviou os cursos dos ríos 
Alfeo e Peneo, dirixíndoos cara as cortes, onde tiña feito 
dous buratos: un polo que entrou a auga e o outro, no lado 
contrario, polo que saíu, arrastrando todo o esterco.  Pero 
Augias, ao saber  que Hércules fixera o traballo por 
encargo de Euristeo, negouse a pagarlle o acordado e 
mandouno desterrar . 
Euristeo, tampouco considerou o  traballo como un dos 
doce encargos, xa que dixo que Hércules fixérao por 
mandado de Augias. 
 





         As aves do lago Estínfalo 
 
 
Hércules, no sexto traballo recibiu de Euristeo a orde de 
expulsar do lago Estínfalo a certos paxaros  terribles, con 
peteiros, poutas e ás de bronce, que devoraban ás persoas e 
aos animais coas súas descargas de plumas e, ademais, 
deixaban caer un veleno que destruía ós cultivos.  
 Ao chegar, descubriu que non podía escorrentar as  aves 
coas súas frechas, pois eran demasiado numerosas.  
Mentres estaba a pensar na solución,  apareceu  a deusa 
Atenea e entregoulle unhas castañolas de bronce moi 
grandes (outros din que lle deu unha campá). 
Hércules subiu a cima do monte  e tocou as castañolas, 
facendo un barullo tan grande que as aves, asustadas, 
botáronse a voar formando unha enorme bandada. Entón  
Hércules aproveitou para disparar coas súas frechas e 
derrubou a moitas das aves, outras fuxiron  cara a Illa de 
Ares no Mar Negro. 
 



Hércules e as aves.



                  O touro de Creta 
O sétimo traballo que Euristeo lle encargou a Hércules, foi o de 
apresar un touro salvaxe que botaba lume polos beizos e que 
estragaba os cultivos  na illa de Creta 

Este touro,tíñao que telo sacrificado o rei Minos , pero atopouno 
tan fermoso que, en vez de facelo, deixouno cos seu rabaños. 
Andando o tempo,o touro será o pai do Minotauro. 

Despois dunha dura pelexa, o heroe conseguiu dominalo e 
levouno vivo a Micenas 

 Nesta cidade puxérono en liberdade e, o animal, atravesou a 
Argólide, cruzou o istmo de Corinto e quedou na chaira de 
Maratón (preto da cidade de Atenas), foi alí  onde, pasado o 
tempo, o heroe ateniense Teseo logrou matalo 





        As eguas de Diomedes 
O oitavo traballo ordenado por Euristeo consistía en 
apresar as catro eguas comedoras de homes do rei tracio 
Diomedes. Este  tíñaas atadas con cadeas de ferro a uns 
pesebres de bronce, e  alimentábanse coa  carne dos 
hospedes que se quedaban no seu palacio.     

Hércules marchou cara Tracia cun grupo de voluntarios e 
unha vez alí roubou as eguas. Entón, o rei moi enfadado 
lanzou aos seus exércitos contra o heroe. Pero Hércules 
non tivo medo e durante a batalla conseguiu ferir de morte 
a Diomedes, facendo que o exercito do rei fuxise ao  
quedar sen o seu xefe. 

Hércules tiroulle o corpo de Diomedes  as eguas que o 
devoralo, volvéronse tan mansas que  puido poñelas nun 
carro e levalas a Micenas para ofrecerllas como agasallo a 
deusa Hera.  

 





         O cinto de Hipólita 
Hipólita, raíña das amazonas, levaba sempre posto un 
cinto, agasallo de Ares, o deus da guerra. Euristeo quixo 
regalarlle este cinto a súa filla Admete, e impuxo a 
Hércules a tarefa de conseguilo.Foi o noveno traballo. 

Os amigos de Hércules  uníronse a el  para axudarlle a 
vencer ao poderoso exército das amazonas. Embarcaron 
cara Escitia, rexión próxima ao Mar Negro, e 
desembarcaron no  porto de Temiscira, onde a raíña 
Hipólita os foi visitar. 
Alí, sentíndose atraída polo musculoso corpo de Hércules, 
Hipólita  ofreceulle o cinto como prenda de amor. Mentres 
tanto Hera, disfrazada con roupa de amazona, fora dun 
lado a outro dicindo  que uns estraños planeaban raptar a 
Hipólita. As amazonas, moi enfadadas, montaron nos seus 
cabalos e atacaron a nave dos gregos. 
 Hércules, sospeitando unha traizón, matou a Hipólita e  
arrincoulle  o  cinto. Despois dunha dura batalla, matou a 
todas as xefas amazonas e obrigou a fuxir ao seu exercito 
Regresando, por fin, a Micenas, Hércules entregoulle o 
cinto a Euristeo, que llo regalou a súa filla Admete. 
 



Hércules e Hipólita



Hércules e as amazonas



          Os bois de Gerion 
 
Para realizar o seu décimo traballo, Euristeo ordenoulle que lle trouxese 
o gando do monstro Gerion que tiña tres cabezas, seis brazos e seis 
pernas e a súa forza  era extraordinaria. Vivía na illa de Eriteya, e os 
seus rabaños  estaban ao coidado do pastor Euritión e do can Ortro, 
monstro bicéfalo irmán do Can Cerbero, o gardián dos infernos.                    

Mentres viaxaba cara a illa, cruzou un deserto e molestáballe tanto a 
calor que moi enfadado disparoulle unha frecha a Helios ( o sol). Helios 
pediulle que parase e Hércules quixo en troques a copa que o deus usaba 
para cruzar o mar, con esta copa viaxou ata a  illa.                                           

Ao chegar, o can Ortro e o pastor Euritión abalanzáronse sobre o heroe, 
e el  matounos dun mazazo.  Gerion alcanzou a Hércules e obrigouno a 
loitar, entón Hércules disparou co seu arco  atravesándolle os tres corpos 
cunha soa frecha. 

 Seguidamente Hércules  embarcou o gando na copa de Helio e dirixiuse 
de novo a Tartesos para devolverlla. Logo, continuou o seu camiño 
bordeando as costas mediterráneas, onde houbo de defender varias veces 
o seu botín dos ataques dos ladróns de gando seus inimigos.                          

Ao chegar a Micenas Heracles entregou o gando a Euristeo quen o 
sacrificou na honra de Hera. 
 





Hércules co gando de Gerión



Hércules e Gerión



Representación dun dos traballos de 
hércules.Hércules e o gando de Gerion, 



As mazás das Hespérides 
O undécimo traballo consistía en recoller os froitos dá maceira 
de ouro, regalo de vodas dá Nai Terra á deusa Hera, esposa de 
Zeus. Esta maceira estaba plantado nun xardín custodiado polas 
ninfas Hespérides e o dragón Ladón, monstro de cen cabezas. 

Hércules non sabía como chegar ao xardín polo que se dirixiu en 
busca do deus Nereo,  a quen obrigou a revelar a situación do 
xardín;  Prometeo,  desvelou a Hércules o segredo de como 
obter ás mazás: non debería ser el  quen ás arrancase dá árbore, 
senón Atlas, e advertiulle que non aceptase a proposta que Atlas 
lle faría a continuación.  

Cando chegou ao xardín das Hespérides, Hércules enganou a 
Atlas para que recuperase algunhas mazás de ouro ofrecéndose a 
suxeitarlle o ceo mentres as ía buscar. Ao volver coas mazás, 
Atlas non aceptou a devolución dos ceos, e dixo que el mesmo 
levaría as mazás a Euristeo, pero Hércules enganouno de novo 
,pedíndolle que suxeitase o ceo un momento para que el puidese 
poñerse a súa capa como almofada sobre os ombros, ao que este 
accedeu. Entón Hércules tomou as mazás e fuxiu.  

Hércules regresou a Micenas onde entregou ás mazás a Euristeo, 
quen ás devolveu a Hera.  



O xardín das Espérides



Hércules sostendo a bóveda celeste



            A captura de Cerbero 
O último traballo foi o máis perigoso de todos, Euristeo ordenou 
a Hércules descender ao Tártaro (o Reino dos Mortos,  dominio 
do temible Hades ), e capturar a Cerbero, can monstruoso que 
tiña tres cabezas, unha serpe por cola e cabezas de serpe ao 
longo do seu corpo. 

Cerbero era o gardián da porta de entrada ao Tártaro e 
custodiaba as portas do inferno, onde residían as almas dos 
mortos. Encargábase de que non entrasen os vivos nin puidesen 
saír os mortos. 

 Euristeo, encargou a Hércules que trouxese ao can, sabendo de 
antemán que ninguén podía saír do inferno. Zeus para esta 
empresa pediulle a Hermes, condutor das almas, que 
acompañase ao seu fillo. 

 Hércules cando estivo fronte ao deus Hades solicitoulle ao can 
Cerbero . Este, deulle permiso para levalo se conseguía 
dominalo sen empregar armas. Tras un prolongado forcexo con 
Cerbero logrou vencelo coas súas propias mans e levoullo  vivo 
a Euristeo. 

Cando Euristeo  viu chegar a Hércules, deulle a liberdade. O 
heroe volveu a poñer ao Can Cerbero nas portas do inferno. 



Hercules atrapa ao can Cerbero





Outros textos. Animais mitolóxicos

Personaxes que son nomeados nos relatos mitolóxicos que estamos 
coñecendo.

















Elaboración de textos a partir das lendas mitolóxicas.

Partindo dos relatos da mitoloxía acerca dos traballos de 
hércules onde aparecen outros personaxes, reescribimos ou 
elaboramos os nosos propios textos.



Relato dun episodio da infancia de Hércules)



Reescritura do terceiro traballo.



O touro de Creta fainos contar a lenda do minotauro e a historia de Ícaro e Dédalo





Teseo e o seu pai Egeo, fannos pensar nun mar de Grecia.









Portada del cuento



Recreación do relato da historia de 
Hércules e Crunia lido na clase.



Recreación do relato 
da historia de Hércules 
e Crunia lido na clase.







Debuxos que ilustran a historia de 
Hércules e Crunia



Debuxos que ilustran a historia de 
Hércules e Crunia



Reescritura dunha lenda lida na clase pola
profesora.





Tipo de texto: A banda deseñada.

Aprendemos a converter unha narración noutro tipo de texto.



Representación en forma de viñetas 
dun dos traballos de Hércules.

Hércules e as aves da lagoa 
Estinfalia. 



Representación en forma de viñetas dun dos traballos de Hércules.

Hércules e as aves da lagoa Estinfalia. 



Relato de dous dos traballos menores 
que tivo que facer Hércules ao servicio
da raíña Onfale.











Busca de información:

Xa vimos arriba como das noticias extraemos a información que 
necesitamos.  Agora veremos outros textos , imaxes ou xogos dos que 
tamén extraemos ideas e informaións.



Coñecemos textos informativos fóra da aula.





Deuses do Olimpo: Un pouco de investigación



Dos textos poéticos sobre as esculturas do xardín da torre 
elaboramos un xogo de “adiviñas” a base de pistas.





Con outro tipo de textos, mais informativos elaboramos un xogo 
de “preguntas e respostas” dando datos concretos.





Área do coñecemento do medio:

•Descubrimento do patrimonio cultural galego como 
mostra de diversidade e riqueza.

•Investigación sobre outros tempos.

•Observación dos cambios co paso de tempo.

•Adquisición de coñecementos históricos.



Coñecemos os escudos de Galicia e de A Coruña que aparecen 
repetidamente en moitos documentos  que lemos sobre a torre de 
Hércules.



Mapa onde queremos localizar os lugares nomeados nas 
historias sobre os traballos de Hércules. 





O monte Olimpo



A partir dunha noticia na Voz de 
Galicia e dunha baralla de cartas cos 
catro monumentos 
“irmanados”comeza o traballo de 
busca das cidades citadas.





Localización nun mapa das cidades nomeadas na 
noticia:

Pisa, A Coruña, New York, La Habana



Encontramos un poema de Carlos 
Reviejo que aproveitamos para 
ilustrar a noticia.



Retomamos o artigo sobre Toni 
Lodeiro para traballar sobre mapas e 
planos.



Localización nun plano de A Coruña da praia das lapas á que se refire o artigo 
do diario.



A lenda de Breogán sérvenos 
para localizar outras terras.



A ruta da poesía polo xardín da torre.

Na saída que fixemos para coñecer de cerca o monumento e o seu 
xardín, plano na man, localizamos algunhas das esculturas.



Xogo de “pistas” para encontrar na nosa visita ao xardín da torre.





Epocas da torre: A partir da información que obtemos na visita á
Torre, ordenamos as imaxes.



Área de educación artística:

•Coñecemento e comentario de obras plásticas e 
visuais presentes no entorno.

•Composicións individuais e en grupo.

•Uso de imaxes nas produccións propias.

•Recreación de obras de arte significativas.









Ara Solis . Deconstrución





Lenda de Ícaro e Dédalo 
Despois de ver diferentes cadros de Matisse nos que utilizou o recortado de 
papel como técnica, entre eles “Icaro”, pedímoslles que a recreen e representen 
unha parte da historia





Jorge Peteiro e a torre de Hércules.

O artista galego Jorge Peteiro foi o responsable do cartel de festas de A Coruña 
do ano 2009, no que aparecían os deseños da Torre feitos por el.

A partir de aí, parámonos a estudiar e coñecer a súa obra que ten como eixo 
principal a cidade de a Coruña e outros lugares de galicia.



A partir dos deseños de Peteiro, torre en plastilina e torre recortada



Visita á galería Atlántica en A Coruña.

Salvador, o dono da galería Atlántica en A Coruña permitiunos facerlle unha 
visita  cando tiña unha exposición con obra de Peteiro, o que nos achegou mais 
ao artista ao coñecer as súas  producións de cerca.

Alí puidemos ver tanto pintura como escultura.

Tamén puidemos realizar as nosas interpretacións das súas obras.





Este gran mural de Peteiro na entrada do noso centro estámolo completando coa 
axuda dos nenos e nenas de infantil e é unha das nosas obras que presentamos a 
Voz Natura dentro do proxecto deste curso.









Área de matemáticas:

•Utilización de vocabulario topolóxico elemental.

•Interpretación e descrición de planos e itinerarios.

•Recoñecemento de aspectos xeométricos básicos no 
contorno.

•Construcción de figuras xeométricas sinxelas.

•Resolución de problemas de medidas.

•Comparación de obxectos segundo a súa lonxitude.

•Utilización de unidades de medida.

•Aplicación de escales sinxelas.



Extraemos información e datos 
matemáticos para as sesións de 
numereción e cálculo.



Temos que interpretar o plano para poder chegar ás esculturas que 
escollemos para ver de cerca.



Retomando o tema da Torre de Pisa.

Aproveitamos certos datos que aparecen na prensa para facer algunhas comparacións 
e cálculos matemáticos.



Aquí encontramos outro dato que nos 
permite practicar a resolución de 
pequenos problemas.



Gardamos os tiquets de entrada á torre de Hércules para seguir 
facendo cálculos matemáticos





De cando é o diario



Os números da noticia



A propósito dos centauros

como animais mitolóxicos... 
Matemáticas e un pouco de 
vocabulario.



A partir dunha representación da 
torre de pequeno tamaño, intentamos 
facer  a escala unha torre máis 
grande. 

Estudiamos o que significa “Escalar”
e utilizando a método ensaio-erro 
conseguimos saber que para 
aproveitar todo o ancho do papel de 
embalar da clase teríamos que 
multiplicar sempre todas as medidas 
de torre pequena por 30.

Así a nosa torre será exactamente 30 
veces mais grande que a da foto 
pequena.

Isto tamén nos permite practicar coas 
liñas rectas horizontais, verticais, 
paralelas, perpendiculares, 
inclinadas, os segmentos...  En fin, 
medio curriculo.

“Escalamos a torre”



Metodoloxía:

Daráselle a este proxecto un enfoque activo e experimental 
promovendo a actividade do alumno para que as aprendizaxes 
se constitúan en habilidades lingüísticas coa axuda de outras 
persoas, participando, cooperando e compartindo experiencias 
cos seus compañeiros.

Recursos:

Visuais: libros, prensa, 
carteis, películas...

TICs: internet

Organización do espacio e o tempo:

Aula: Organización flexible dos 
espacios e os tempos, así como 
agrupacións cambiantes dos 
alumnos.

Biblioteca.

Aula das TICs






